
IMIYALELO NENGCACISO   
 
1. Eli phepha lemibuzo linamaCANDELO AMANE angala:  

 
ICANDELO A:  Uvavanyo lokuqonda (30) 
ICANDELO B:  Ushwankathelo (10) 
ICANDELO C:  Ulwimi  (60)  
ICANDELO D:  Uncwadi (20) 

 

 
2. 
 
3. 
 
4. 
 
5. 
 
6. 
 
 
7. 
 
8. 
 
9. 

Funda YONKE imiyalelo ngononophelo. 
 
Phendula YONKE imibuzo.  
 

Bhala icandelo ngalinye kwiphepha elitsha. 
 
Krwela umgca ekupheleni kwecandelo ngalinye.  
 
Bhala iimpendulo zakho ngokuchanekileyo ngokwendlela yokunombola 
esetyenzisiweyo kwiphepha lemibuzo.  
 
Shiya umgca emva kwempendulo nganye.  
 
Bhala ngokucocekileyo nangokucacileyo.  
 
Qwalasela upelo nolwakhiwo lwezivakalisi. 

ICANDELO A:  UVAVANYO LOKUQONDA 
 
UMBUZO 1 
 
ISICATSHULWA A 

  

 
1.1 Funda esi sicatshulwa sihamba nemifanekiso yaso ngononophelo uze 

uphendule imibuzo elandelayo.  
  

 
 Abuyile amagorha! 

 

 
 
IKapteni yamaBhokobhoko aziintshatsheli zehlabathi, uJohn Smit uthe 
ubengayilindelanga intlokoma elamkelwe ngayo iqela lakhe xa lifika ekhaya 
ngoLwesibini lomhla wama-23 ku-Oktobha.  
 
Amawaka-waka abathandi bombhoxo baphume ngendlu ukuya kuhlangabeza 
eli qela e-OR Tambo International Airport. Abanye bafike ngentsimbi yesine 
kumpondo zankomo. Bafike ngeebhasi, ngoololiwe, ngeeteksi kunye 
neemoto. Inqwelomoya yamaBhokobhoko ibiza kufika ngo-10 ekuseni. 
Bekukho abantwana nabantu abebephethe izaziso ngezaziso zokulamkela 
iqela lamaBhokobhoko eliphumelele phesheya kwiNdebe yeHlabathi.  
 
USekela-Mphathiswa wezeMidlalo, uGert Oosthuizen, uthe amaBhokobhoko 
abonise ihlabathi ukuba abantu boMzantsi-Afrika beentlanga ngeentlanga 
bamanyene. Uthe: ''Anisimanyanga nje kuphela – nisenze saneqhayiya 
saziva singamagorha nathi.''  
 
Iintsapho zamaBhokobhoko nazo beziye kwisikhululo senqwelomoya 
ukuwamkela.  Bonke abantu abebelapho bebefuna ukuwafota nokuthetha 
namagorha abo.  Bekunzima kumaBhokobhoko ukugqitha phakathi kwaloo 
nginginya yabalandeli abebecula uShosholoza bekhalisa neevuvuzela.  
 
Emva kokubuyela kwamaBhokobhoko eMzantsi-Afrika, iqela lakhwela ibhasi 
laqala uhambo oluya kwezinye izixeko zomZantsi-Afrika ukuze abaxhasi 
bonke bafumane ithuba lokubamkela. Olu hambo luphele kwisitheyidiyamu 
saseNewlands eKapa. Bekukho abaxhasi abangamawaka angamashumi 
amane abebethontelene ukuwabona.  
 

[Sikhutshwe kwiBona kaDisemba 2007 saze sahlelwa]

 1.1.1 

 
1.1.2 
 
1.1.3 

Ngubani oyiKapteni yamaBhokobhoko? 
 
Umdlali okumfanekiso wokuqala ubambe ntoni ngezandla? 
 
Abathandi bombhoxo bebelihlangabeza phi iqela 
lamabhokobhoko? 

(1) 
 
(1) 
 
 
(1) 

 
 1.1.4 

 
 
1.1.5 

Bebebangaphi abathandi bombhoxo abebefuna ukudibana neqela 
lamaBhokobhoko ngaloo mini? 
 
Abathandi bombhoxo bafike nini kuloo ndawo uyichaze ku-1.1.3? 
Khupha amagama amabini kwesi sicatshulwa aza kuxhasa 
impendulo yakho. 

 
(1) 
 
 
 
(2) 

 
 1.1.6 

 
 
1.1.7 

Abathandi bombhoxo bakhwela iindidi zezithuthi ezingaphi ukuya 
e-OR Tambo? 
 
Bekunzima kumaBhokobhoko ukugqitha kulaa ndawo ebekuyo. 
Chaza isizathu soko. 

 
(1) 
 
 
(2) 

 
 1.1.8 

 
1.1.9 
 
1.1.10 

Yeyiphi eyona ngoma iculwa ngabalandeli bamaBhokobhoko? 
 
Yintoni na ivuvuzela? Isoloko isetyenziswa ngoobani? 
 
Umntu oligorha ngumntu onjani? Ngoobani ke amagorha kwesi 
sicatshulwa? 

(1) 
 
(2) 
 
 
(2) 

 
 1.1.11 

 
 
1.1.12 
 
 
1.1.13 
 
 
 
1.1.14 

Bhala phantsi elinye igama elivela kwesi sicatshulwa elithetha into 
enye neli: ''abathandi'' bombhoxo. 
 
Iqela lamaBhokobhoko libanceda njani abemi boMzantsi-Afrika 
ngoluvo lukaGert Oosthuizen? 
 
Ucinga ukuba abaxhasi bombhoxo bebeziva njani bakubona iqela 
labo lifika e-OR Tambo International Airport? Khupha ibinzana 
kwesi sicatshulwa eliza kuxhasa impendulo yakho. 
 
Uhambo lwamaBhokobhoko lokubhiyoza lwaphelela phi? 

 
(1) 
 
 
(2) 
 
 
 
(2) 
 
(1) 

ISICATSHULWA B:  OKUBONWAYO   
 
1.2 Jonga le khathuni, uze uphendule le mibuzo ilandelayo.   
 

  

2 

1 

3 

4 

5 7 

6 

8 

9 

 1.2.1 

 
1.2.2 
 
1.2.3 
 
1.2.4 

Mangaphi amaJimbos kule khathuni? 
 
Umbhali wale khathuni ngubani? 
 
Ngubani ozisa ileta kwamanye amaJimbos amathathu? 
 
Igama elithi ''Chiskop'' ligama elimfanelayo na?  Xhasa impendulo 
yakho. 

(1) 
 
(1) 
 
(1) 
 
 
(1) 

 
 1.2.5 

 
 
1.2.6 
 
 
1.2.7 
 
1.2.8 

UShoti umangaliswe kukuba uChiskop engaxhuma-xhumi. Kutheni 
emangaliswe yile nto uShoti? 
 
Chaza isizathu sokuba uChiskop angonwabi akuva iindaba 
ezikwileta. 
 
Kutheni uShoti ebetha uChiskop? 
 
Bhala phantsi esinye isizathu sokuba uChiskop abe nomsindo 
ekugqibeleni. 

 
(1) 
 
 
(2) 
 
(2) 
 
 
(1) 

 
AMANQAKU ECANDELO A:  30 

ICANDELO B:  USHWANKATHELO 
 
UMBUZO 2 

  

 
Funda esi sicatshulwa sithetha ngeendlela zokuthulisa usana uze usishwankathele. 
Landela le miyalelo xa ushwankathela. 

  

 
2.1 
 

Bhala izivakalisi ezisixhenxe uthethe ngeengcebiso zokuthulisa usana. 
Isivakalisi ngasinye masiquke icebo elinye lokuthulisa usana.  Yenza ezakho 
izivakalisi ungakopi ngqo. 

  
 
(7) 

 
2.2 
 
2.3 
 

Sebenzisa ulwimi olwamkelekileyo. 
 
Shwankathela ngamagama amalunga nama-40 ukuya kuma-50. Bhala inani 
lamagama owasebenzisileyo.  

 (2) 
 
 
(1) 

 
 

 
 
Kunzima ukuba ngumzali ngamanye amaxesha.  Abazali abathandi le nto 
yokuba usana lwabo lulile lungxole kakhulu. Kukho iindlela ngeendlela 
zokuthulisa usana lwakho.  Abazali mabaqaphele ke ezi zinto.  
 
Usana luthanda ukubekwa esifubeni umzali ehamba-hamba nalo endlwini. 
Iintsana ezininzi ziyathuthuzelwa kukuhamba-hamba uluphethe. Ezinye 
iintsana zithanda ukukhweliswa kwiprem endlwini.  Xa imozulu intle, abazali 
bangaphuma nosana baluqhube kwiprem. 
 
Abazali mabangaluhlekisi kakhulu usana.  Ukwenza njalo kungalwenza usana 
ludinwe, lungazoli yaye lulile. Xa nidibene nabanye abahlobo, abazali 
mabalumkele le nto yokuba usana luphathwe ngabantu abaninzi.  
Kubalulekile ukuba usana lufumane ithuba lokuphumla nokuzola. 
 
Ngamanye amaxesha iintsana zikhala kakubi ngenxa yokulunywa sisisu. 
Thambisa kakuhle isisu sosana nge-oyile yokuluthambisa.  Oko kuya 
kulunceda usana lukhuphe umoya yaye lungalunywa sisisu.  

 Usana olulilayo lunganikwa idami. Idami yinto enakho ukuthuthuzela usana. 

Abanye abazali abayithandi idami kwaye noogqirha bathi yona 
ingaphazamisa ukukhula kwamazinyo kodwa baninzi abazali abakholwa 
kukulunika idami usana.  
 
Umzali onosana olulilayo makaqinisekise ukuba inaphukeni icocekile. 
Inaphukeni emdaka ingalwenza usana lulile. Kubalulekile ukuba umzali 
asoloko etshintsha inaphukeni yosana. 
 
Ngamanye amaxesha isizathu sokulila kosana kukuba lulambile kwaye 
lunxaniwe.  Luphe usana ukutya nento yokusela ukuze luhlale lonwabile. 
 

[Sikhutshwe kwiBona kaDisemba 2007 saze sahlelwa]

  
 
 
 
 
 
 
 
 
 
 
 
 

 
AMANQAKU ECANDELO B:  10 

ICANDELO C:  ULWIMI  
 
UMBUZO 3 

  

 
3.1 Dibanisa ezi zivakalisi zibe sisivakalisi esinye. 

 
Umzekelo:  Inkwenkwe ithanda ukumamela. (Inkwenkwe) iyabhala. 
Impendulo: Inkwenkwe ithanda ukumamela ibhale. 

  

 
 3.1.1 

 
3.1.2 

Umama ubukela ifilimu. (Umama) ubhala ingxelo. 
 
Ihashe litye ukutya. (Ihashe) libaleke endleleni. 

(1) 
 
(1) 

 
3.2 Bhala ezi zivakalisi kwisininzi.  

 
Umzekelo:   Umthi ukhula kakuhle.   
Impendulo: Imithi ikhula kakuhle.  

  

 
 3.2.1 

 
3.2.2 

Usana luyahleka. 
 
Umalume wakhenketha emaXhoseni ngo-2007. 

(2) 
 
(2) 

 
3.3 Cwangcisa la magama alandelayo uze uwabhale ngokulandelalana kwawo 

kwisichazi-magama. 
 
Umzekelo: abamelwane, -mela, ummangalelwa 
 
Impendulo: (i)  ummangalelwa 
                    (ii)  -mela 
                    (iii) abamelwane 
 
-funda, ufudo, umfundi 

  
 
 
 
 
 
 
 
 
(3) 

 
3.4 Yenza imibuzo eza kuhamba nezi mpendulo usebenzise amagama emibuzo.   
 
 3.4.1 

 
3.4.2 
 
3.4.3 

Kukho abadlali abalishumi elinanye kwiqela lesoka. 
 
Ungayifumana iteksi kufuphi nesitishi sikaloliwe. 
 
Ndiza kubhala uviwo lwesiXhosa ngoMvulo. 

(1) 
 
(1) 
 
(1) 

 
3.5 Izakhi ezikrwelwe umgca ngaphantsi zibonisa ntoni kwezi zivakalisi 

zilandelayo?  Khetha kwezi: 
  

 
 (i) 

(ii) 
(iii) 

Isini 
Ukuzalana 
Ubukhulu 

 

 
 3.5.1 

 
3.5.2 
 
3.5.3 

Siye sawela umlambokazi weLimpopo ukuya eZimbabwe. 
 
Ndiye ndatyelela ubawokazi izolo. 
 
Umhlobo wam wathi wanyangwa ligqirhakazi. 

(1) 
 
(1) 
 
(1) 

3.6 Funda ezi zivakalisi ukhethe ibhokisi echanekileyo. Bhala inombolo kuphela.   
 
 3.6.1 UBrian ukhwele induli ngoku uyaphumla. UThandi yena 

usayikhwela. 
 
 

 
  

 
 
 
 
(1) 

 
 3.6.2 Kukho iibhotile ezimbini ezigcweleyo, enye isisiqingatha (isehafini) 

nenye ize/ayinanto. 
 
 

 

 

 
 
 
 
 
 
(1) 

 
3.7 Funda izivakalisi kuluhlu A nakuluhlu B uzitshatise ngendlela efanelekileyo. 

Bhala inombolo kunye nonobumba kuphela. 
  

 
KHOLAM A KHOLAM B  

3.7.1 
 
3.7.2 
 
 
3.7.3 
 
3.7.4 

Khawucime unomathotholo. 
 
Ndicela undixelele igama 
lakho. 
 
Ndicela undiposele le leta. 
 
Khawundiboleke le peni. 

A

B

C

D

NguSenzo 
 
Ndinenye kuphela.  
Ndisayisebenzisa. 
 
Ndicela uxolo. 
Ayimnandanga le ngoma. 
 
Andinakho ukwenza njalo  
ngaphandle kwesitampu. 

(1) 
 
 
(1) 
 
 
(1) 
 
 
(1) 

3.8 Jonga kule mifanekiso mibini.    
 
 3.8.1 Bhala umyalelo oza kuvela kumfazi wendoda.  
 
 

 

  
 
 
 
 
 
 
 
(2) 

 
 3.8.2 Phinda ujonge kwimifanekiso eku-3.8.1 ubhale umyalelo oza 

kuvela kumfazi ngendlela ehloniphekileyo/ebonisa imbeko. 
 
(2) 

 
3.9 Phinda ubhale ezi zivakalisi zilandelayo kwixesha elibhalwe kwizibiyeli.   
 
 3.9.1 

 
3.9.2 
 
3.9.3 

Ixhego lithanda umphokoqo namasi. (ixesha elizayo) 
 
Umama akayithandi imoto yakhe entsha. (ixesha eladlulayo) 
 
Inja iza kulala ebhedini yomntwana. (ixesha elidlulileyo) 

(1) 
 
(2) 
 
(1) 

 
3.10 Gqibezela esi sivakalisi ngokukhetha elona gama lifanelekileyo.  Bhala igama 

kuphela. 
  

 
 Abafundi beyunivesithi yaseRhodes baza (kubhala; kubala) iimviwo 

ekupheleni kwale nyanga ngepeni emnyama. 
 
(1) 

 
3.11 Tshatisa amagama anentsingiselo efanayo.  Bhala inombolo kunye 

nonobumba kuphela. 
  

 
KHOLAM A KHOLAM B  

3.11.1 
 
3.11.2 
 
3.11.3 
 
3.11.4 

Ukuthethana 
 
Ukuqondana 
 
Ukuya 
 
Ukutsala 

A

B

C

D

Ukubheka 
 
Ukuvana 
 
Ukukhupha 
 
Ukunxibelelana 

(1) 
 
(1) 
 
(1) 
 
(1) 

3.12 Jonga kulo mfanekiso uphendule imibuzo elandelayo.   
 
 

 

  

 
 3.12.1 

 
 
3.12.2 

Gqibezela esi sivakalisi: Ihempe engasekhohlo imnyama kodwa 
mna, ndithanda ihempe ... 
 
Ubona iihempe ezingaphi kulo mfanekiso ungentla? 

 
(1) 
 
(1) 

 
3.13 Jonga kulo mfanekiso uchaze ukuba imozulu iza kuba njani ngomso.   
 
  

 

  
 
 
 
(2) 

 
3.14 Guqula le ncoko iphakathi kukaAyanda noSimphiwe.   
 
 3.14.1 

 
3.14.2 
 
3.14.3 

Ayanda: 
 
Simphiwe: 
 
Ayanda: 

What are you doing, Simphiwe? 
 
I'm drawing a picture. Can't you see? 
 
Yes, I like these trees. 

(2) 
 
(2) 
 
(2) 

 
3.15 Nika izininzi zala magama abhalwe ngqindilili kwesi sivakalisi. 

 
Indoda (3.15.1) ilobe intlanzi (3.15.2) ime phezu kwelitye (3.15.3) elikhulu.  

  
 
(3) 

 
3.16 Bhala igama elikwizibiyeli (...) kuphela ngendlela efanelekileyo.    
 
 3.16.1 

 
3.16.2 
 
3.16.3 

Ipolisa likhawuleze (-bamba) isela ebelizama ukuyiba imoto. 
 
Utata wam udla (-bukela) imidlalo evela kumabonakude.  
 
Sondelani bahlobo (-hambi)! 

(1) 
 
(1) 
 
(1) 

 
3.17 Phinda ubhale esi sivakalisi ngendlela efanelekileyo/evakalayo. 

 
omkhulu uqale embizeni Umlilo 

  
 
(2) 

3.18 Jonga lo mzekelo uze uphendule umbuzo olandelayo. 

 
Umzekelo: ''Ndicela into yokusela,'' utshilo uSandile. 
Impendulo: USandile uthe ucela into yokusela. 
 
"Andikasengi nkomo," utshilo uVeliswa. 
 
Sibhale kwakhona esi sivakalisi uqale ngolu hlobo:  
 
UVeliswa uthe … 

  
 
 
 
 
 
 
 
 
(2) 

 
3.19 Khetha esona sifanekisozwi sifanelekileyo kwizibiyeli.   
 
 3.19.1 

 
3.19.2 

Abafundi bangena (qhu/qho) esikolweni phakathi evekini. 
 
Lo mntwana ufana (nqwa/qhwa) notata wakhe. 

(1) 
 
(1) 

 
3.20 Funda ezi zivakalisi (ZIKULUHLU A) uzitshatise nezaci ezichanekileyo 

(KULUHLU B).  
  

 
KHOLAM A KHOLAM B  

3.20.1 
 
 
3.20.2 
 
3.20.3 
 
 
3.20.4 

Umama wakhe wasweleka 
ngo-2005. 
 
Ubhuti wam akoyiki nto! 
 
Mamelani manene 
namanenekazi! 
 
Soze ndimxelele iindaba zam.

A

B

C

D

Ukucela iindlebe 
 
Ukungabi nolwimi 
 
Ukubeka inqawa 
 
Unesibindi 

(1) 
 
(1) 
 
(1) 
 
(1) 

 
AMANQAKU ECANDELO C:  60 

ICANDELO D:  UNCWADI 
 
IMIYALELO 

  

 
• Khetha incwadi ENYE kuphela uphendule imibuzo yale ncwadi uyikhethileyo. 

• Ukuba ukhetha UNgodongwana uze uphendule UMBUZO 4. 
 
• Ukuba ukhetha Iholide ebiweyo uze uphendule UMBUZO 5. 

  

 
UMBUZO 4  
 
UNGODONGWANA – PM Ntloko 

  

 
Funda esi sicatshulwa uze uphendule imibuzo elandelayo.   
 
UMHLABELI: 
 
 
 
UTANA: 
 
UMHLABELI: 
 
UTANA: 
 
 
 
 
UNGODONGWANA: 
 
 
UTANA: 
 
 
UNGODONGWANA: 
 
UTANA: 
 
UNGODONGWANA: 
 
 
 
UTANA: 

Hayi madoda, nani nonke emdudweni, mna andiboni sichaso 
ekukhululeni abantwana benkosi baqhawule imicimbi yabo. 
Siyanikhulula.  
 
Ndiyabulela. (Nabo bephuma.) 
 
Betha ntombazana!  
 
Mfondini, Ngodongwana, uyayiqonda na Ie nto imbi kangaka 
yokusoloko siphulaphule ukungcikivwa nokuhletywa kukabawo 
sisizwe ngenxa yobudala bakhe?  Uyaqonda ukuba ngenene 
mdala akasaphumeleli kwizinto ezininzi? 
 
Ewe, ndiqonda kakuhle, kodwa akafuni ukuphumla ayeke 
ubukhosi.  
 
Uyabona ke, siyakusoloko saphulaphula izinyeliso thina 
njengonyana bakhe.  Ibuhlungu loo nto kum.  
 
Mkhuluwa, masibhenele ecebeni xa kunje. 
 
Cebo lini, mninawa? 
 
Ngenene, isizwe esi sabaThethwa asiyifuni inkosi endala.  Mna 
ndithi masimsuse aye kulala kobandayo.  Iintanga zakhe 
sezilapho nazo. 
 
Uchan' ucwethe ke mfo kaBawo; mna xa ndikhupha eyam 
imbilini kuwe, uJobe usikruqule ngoku ngemikhwa yakhe 
yokwaluphala, makafe ngo ... Heyi, yintoni wena? 
 

  

(Intombi yephakathi uNodunge ithe kanti ibisaye kwenza amanzi phandle.  Ke 
iyirhabule intetho le kaTana, yakhe ye nqumama iphulaphule, yaza yabaleka yangena 
endlwini.) 

UNGODONGWANA: 
 
 
UTANA: 
 
 
UNGODONGWANA: 

Njengoko nangobangomso ubusuku soba sikwakulo mdudo 
kufuneka lo mcimbi siwuqabelisile ke.  
  
Ewe, ulula wona, kuba kaloku inkosi ilala yodwa; socela nje 
abafana baye kutshisa indlu yakhe aze atshele khona. 
 
Ugqibile, Tana, masingene emdudweni ngoku. 

  

 
4.1 Ngoobani aba "bantwana benkosi" kuthethwa ngabo nguMhlabeli?  (2) 
 
4.2 Ngubani ongumphathi womdudo?  (1) 
 
4.3 Yinyaniso okanye bubuxoki? Kukho abafana kuphela emdudweni.  (1) 
 
4.4 Umhlabeli uyalela ukuba yenze ntoni intombazana xa esithi, "Betha 

ntombazana"? (Umgca 5) 
  

(1) 
 
4.5 UTana uthetha ngo-"bawo" kumgca 8.  Ngubani ke igama likaBawo lo?  (1) 
 
4.6 Yinyaniso okanye bubuxoki. Isizwe sithanda ubawo lo?  (1) 
 
4.7 Siyintoni isizathu sokuba ubawo engasaphumeleli "kwizinto ezininzi"?  (1) 
 
4.8 Kutheni uTana eziva enobuhlungu?  (2) 
 
4.9 UTana uyintoni kuNgodongwana?  (1) 
 
4.10 Le ntetho ithetha ukuthini, "masimsuse aye kulala kobandayo"? (Umgca 18)   (2) 
 
4.11 UTana noNgodongwana bebethetha bephi?  (1) 
 
4.12 UTana yena uyavumelana nale nto ithethwe nguNgodongwana?  Xhasa 

impendulo yakho ngokukhupha ibinzana eliza kuxhasa impendulo yakho. 
  

(2) 
 
4.13 Yinyaniso okanye bubuxoki. Icebo likaTana noNgodongwana laziwa ngabo 

kuphela.  Xhasa impendulo yakho. 
  

(2) 
 
4.14 Laliyintoni icebo likaTana ekugqibeleni. Chaza.  (2) 

UMBUZO 5 
 
IHOLIDE EBIWEYO – J William no T Ntshinga 

  

 
Funda esi sicatshulwa uze uphendule imibuzo elandelayo.   
 
Ndaweni yoko omnye wawo wagila uMichael waphantse wantinga lee. UMichael 
wayebuka amaza engababoni aba bantu, wathi ephethuka yabe Ie ndoda imgila. 
"Lumka, Michael!" wakhwaza uRobert.  
Le ndoda zange imjonge nokumjonga okanye icele uxolo.  
"Enje kona ukuba krwada indoda," watsho ngomsindo uMichael. "Akanambeko, tata."  
 
Inxalenye yohambo yayimnandi, kwaye bafika endlwini yabo bedinwe bonke. Balala 
kamnandi bonke ngobo busuku. Kwasekuseni ngentsasa elandelayo, wabavusa bonke 
uAndrew. "Yizani, masiyeni elwandle. Ndifuna ukudada," wabaxhesha.  
 
Kungekudala uElizabeth noMichael basebelungile bebaleka emva koAndrew. URobert 
noGrace bathi chu emva kwabo.  
"Nilumkele ukuya enzulwini yolwandle!" wayala ngelo uRobert ngelixa abantwana 
bexhabashele emanzini. 
Bazitshiza ngamanzi bedlala emazeni de uGrace wababiza. "Lixesha lesidlo sakusasa 
bantwana," wababiza. "Masiphindeleni endlwini."  
 
Emva kwesidlo sakusasa bonke baphindela elunxwemeni kwakhona. Ulwandle 
lwalulwile ngoku. Aba bantwana bancinci bobabini babehleka xa amaza ebabetha 
badidizele.  
 

 
 
UAndrew wayefuna ukungena nzulu ukuze aqabele amaza, ngoko ke uRobert 
wasoloko ekufutshane kuye emanzini apho.  
Emva kwexesha wabakhwaza uGrace: "Heyi qela!  
Kufuneka siye kuthenga inyama. Ndifuna ukulungiselela isidlo sasemini," watsho.  
URobert wayengathandi noko ukuphuma emanzini, kodwa ke wayesazi ukuba  
kufuneka baye kuthenga.  

"Singashiyeka apha, tata?" wabuza uMichael. "Nceda torho, tata, siyacela," sacenga 
satsho esinye isibini.  
Kodwa uRobert wanikina intloko. "Hayi Michael, ulwandle lunganobungozi. Kufanele 
ukuba nihambe nathi."  
Kwafuneka ukuba uRobert noGrace balinde abantwana ixesha elide. Babengafuni 
ukuphuma emanzini bemana bebaleka bephindela emazeni. Ekugqibeleni ... 

  

 
5.1 
 
5.2 
 
5.3 
 
5.4 
 
5.5 
 

OoRobert babehamba phi ekuqaleni kwesi sicatshulwa? 
 
UMichael waphantse "wantinga" (umgca 1) ngenxa yantoni? 
 
Bhala elinye igama elithetha into enye neli "wantinga". 
 
UMichael ebeziva njani emva koko? Utsho ngoba? 
 
Yinyaniso okanye bubuxoki? OoRobert badade elwandle ngomhla wokufika 
kwabo. 

(1) 
 
(1) 
 
(1) 
 
(2) 
 
 
(1) 

 
5.6 
 
5.7 
 
5.8 

Bavuswa ngubani ngemini elandelayo? 
 
Kutheni lo mntu ebavuse kwasekuseni? 
 
URobert noGrace bathi chu emva kswabo. Eli binzana lithetha ukuthini? 

(1) 
 
(2) 

 
 A 

B 
C 

OoRobert babaleka emva kwabo. 
OoRobert bakhawulezile. 
OoRobert bahamba bechotha 

 

 
 Khetha unobumba ofanelekileyo. (1) 
 
5.9 
 
5.10 
 
5.11 
 
5.12 

URobert wayengafuni ukuba abantwana benze ntoni elwandle? 
 
Kutheni uGrace ebabiza ukuba bagoduke? 
 
Xa ujonga emfanekisweni kukho abantu abangaphi emanzini? 
 
Kutheni uRobert wayesoloko ekufutshane kuAndrew? 

(2) 
 
(1) 
 
(1) 
 
(1) 

 
5.13 
 
5.14 
 
5.15 

Le ntetho ithetha ukuthini "ulwandle lwalulwile" (umgca 17 – 18). 
 
Chaza isizathu sokuba uGrace ababize ngelo xesha. 
 
Abantwana bona babefuna ukukhapha umama wabo?  Chaza. 

(1) 
 
(2) 
 
(2) 

